
Sant Joan d'Isil

Era façana sud de Sant Joan destaque pera abondància d’elements escultorics.

Sant Joan d'Isil ei aluenhada deth pòble, coma passe soent enes vals d'Àneu damb es
glèises romaniques. Ei ua bastissa deth sègle XII que semble arrespóner a diferenti
projèctes d'òbres e reformes. Actualament i podem veir ua bastissa de plan basilicau, de tres
naus capçades a autan per tres absidi d'estil lombard. Aguesta entèsta ei bastida sus eth
lhet dera Noguera Pallaresa.

\ \ 

Eth mur meridionau a ua abondiua decoracion escultorica. S'i tròbe era portada damb tres
arquivotes de miei punt que, a cada costat, presenten colomnes damb capitèus esculpits.
Son remercables tanben, jos eth losat dera cobèrta, es relèus esculpits per sus es
arcuacions escacades. Eth losat demore interromput pera collocacion, en un moment
indeterminat, de dues esteles esculpides semblables as de Sant Lliser d'Alós d'Isil.

\ \ 

Entà accedir ath cementèri e ena madeisha glèisa cau passar per un portau que manten es
mèrques que cada an i hèn era net de Sant Joan damb es halhes alugades.

